
Vishvarupaprakatanam

விஶ்வரூபப்ரகடநம்

ஸம்பூர்ணாகாரபோ³த⁴ஸ்தவ க²லு க³மிதோ மோக்ஷ இத்யாத்மவித்³பி: ⁴
தத்பாத³ம் தே பதா³ப்³ஜம் முரஹரபு⁴வநாகாரமித்யாக³மோக்தம் ।

தஸ்மாந்மோஹோபஶாந்த்யா தது³பரி ப⁴க³வந் லப்³து⁴மேவாம்ரு’தத்வம்
பூ⁴மந் பாதா³ம்பு³ஜாதம் தவ முநிததிபி⁴ர்ம்ரு’க்³யதே யுக்தமேதத் ॥ 1॥

ஸர்வாந் லோகாந் ஸ்வஸங்கா³த்³து³ரிதகு³ருப⁴ராத்பாவயந்த்யா: ப்ரகாமம்
ஸ்வர்து⁴ந்யாஸ்தே பதா³ப்³ஜம் கில ப⁴வதி ப⁴வஸ்தா²நமாஶ்சர்யதா⁴ம ।

க்ஷந்தவ்யப்ரார்த²நாயாம் பத³பதநமிவ ஶ்ரேய அந்யந்ந சாஸ்தி
நத்யர்த²ஶ்சாபி பூர்ண: பத³ப⁴ஜநவிதே⁴ஸ்தத்பதா³ப்³ஜம் விஶிஷ்டம் ॥ 2॥

விஜ்ஞாநம் ஜாயமாநம் ஶ்ருதிஶிக²ரகி³ராம் தத்த்வமஸ்யாதி³வாக்யாத்
தத்³வாக்யார்த²ப்ரதீதிம் ப்ரத²மதரமபேக்ஷேத ஸா தத்பதா³ர்த²ம் ।

பாத³ம் தே யத்ஸமஸ்தத்ரிபு⁴வநமயமித்யூர்த்⁴வதஶ்சாம்ரு’தத்வம்
தத்த்வம் ரூபௌ முராரே தவ பத³கமலம் த்வம் பதா³ர்த²ஸ்தத³ந்யத் ॥ 3॥

தீ⁴ர: கஶ்சிந்மநீஷீ ஶிக²ரமுருஸமாரோடு⁴காம: பதா³ப்⁴யாம்
ஸோபாநாநாம் பதா³நி க்ரமமநு ஸ புமாந் லங்க⁴யந்நேவ யாதி ।

ப்ராத²ம்யேந த்வத³ங்க்⁴ரிம் ப⁴ஜத உருபத³ம் லப்⁴யதே ஹி க்ரமேண
தத்பாதா³ப்³ஜம் ப்ரபந்நோ விஹரதி ப⁴வதோ தா⁴ம்நி ஹ்ரு’த்³யேந வத்³யே ॥ 4॥

ஸௌத⁴ந்யாதா⁴ரபூ⁴மி: கத²மிவ தத³வஸ்தா²பநே ஹேதுபூ⁴த-
ஸ்தத்³வத்³தே³வ த்வத³ங்க்⁴ரிஸ்தவ ஶுப⁴வபுஷோ தா⁴ரணே மூலபூ⁴த: ।

தத்³போ⁴!ஸம்ஸாரபீ⁴திப்ரஶமநநிபுணம் ஸ்வர்க³க³ங்கா³மரந்த³ம்
தே³வ த்வத்பாத³பத்³மம் ஸுப³ஹு விஜயதே ஸச்சிதா³நந்த³ஸாரம் ॥ 5॥

த்³வைதம் மித்²யேதி தத்த்வம் ததி³தரத³நக⁴ம் ப³ஹ்வஸத்யம் ததஸ்த்வம்
மாதர்த்³வைதே விமுக்³தா⁴ மம கில மஹிதாம் நைவ ஜாநாஸி பூ⁴திம் ।

ஸோऽஹம் வை வாஸுதே³வஸ்தவ ஸுதபத³வீம் ப்ராப்தவாநப்யஹோ தே
மோஹ: கோவேதி சேஷ்டா விலஸிதவசஸா த்³வ்யங்கு³லோநோ ப³பா⁴ஸே ॥ 6॥

விஶ்வரூபப்ரகடநம்

ஶுத்³த⁴ம் தா⁴மாம்ப³ தத்த்வம் ததி³தரமலிநஸ்வாந்தமூடா⁴பி⁴க³ம்யம்
நைவேதீவ ப்ரஜேஶாம் கலுஷிதஹ்ரு’த³யாமீர்ஷ்யயா ப³த்³து⁴காமாம் ।

ஶ்ராந்தாம் நஷ்டோருமோஹாம் யது³பதிரநுஶாஸந் ப³பௌ⁴ த்³வ்யங்கு³லோந:
காருண்யம் நஷ்டமோஹே கில லஸதி ஹரேஸ்ஸத்யநிஷ்டே²ஸுப⁴த்³ரே ॥ 7॥

ஆத்மாநாத்மாவிவேகாத்கலுஷிததி⁴ஷணம் தே³வ்யஹம் தே³வதே³வே
மாயாபாஶேந கா³ட⁴ம் ப⁴வக³ஹநபதே²ஸந்நிப³த்³த்⁴ய க்ஷிபாமி ।

தம் மாநந்தம் கத²ம் வா த³தி⁴மத²நகு³ணேநாப்ரமேயம் நிப³த்³து⁴ம்
மோஹஸ்தே தத்த்வபோ³தா⁴த்³விலயமுபநயாம்யேஷ க்³ரு’ஹ்ணீஷ்வ காமம் ॥

8॥
தௌ த்³வேஷௌ நரஸ்ய ப்ரத²மதரரிபூ தத்க்ரு’தா கோ⁴ரது:³க²-
பீடா³ஸம்ஸாரவார்தௌ⁴ ததி³ஹ கில தயோர்நைவ க³ச்சே²த்³வஶத்வம் ।

தாப்⁴யாம் முக்தோ ஹி ப⁴க்த: ப்ரப⁴வதி புருதா⁴ ஸந்தமீஶம் ஹரிம் மா-
மித்யேவம் த்³வ்யங்கு³லோந:ஸ்வயமுபதி³ஶதீவாத்ர நாட்யம் சகார ॥ 9॥

யோ வா து:³க²ம் ஸுக²ம் வா ஜயமபஜயமப்யாயமம்ப³ வ்யயம் வா
ஶீதம் வோஷ்ணம் ஸகா²யம் ததி³தரமபி வா ஸம்பத³ம் வாऽऽபத³ம் வா ।

த்⁴யாயந் ஸாம்யேந நித்யம் ப்ரஶமிதநிகி²லத்³வந்த்³வத⁴ர்மோ ப⁴வேத்³வா
தத்³வஶ்யோऽஹம் ப⁴வேயம் ந து விஷமமதேரித்யஶம் த்³வ்யங்கு³லோநம் ॥ 10॥

ம்ரு’த்ஸ்நாமத்ஸீதி மாதுர்வசநமுபநிஶம்யைவ தே³வ: ப்ரகாமம்
வக்த்ரம் வ்யாதா³ய லோகம் ஸகலமபி விபு⁴ர்த³ர்ஶயாமாஸ மோதா³த் ।

குக்ஷௌ மே பூ⁴தஜாலம் நிகி²லமபி வஸத்யேவ கிம் தந்ம்ரு’தா³ மே
பு⁴க்தேநாபீதி தே³வ:ஸ்வகமஹிமப⁴ரம் நாட்யதஸ்ஸுவ்யநக்தி ॥ 11॥

பா³லா: காமம் மமேத³ம் விலஸிதமதி⁴கஶ்ரத்³த⁴யா பஶ்யதேதி
ம்ரு’த்ஸ்நாமாதா³ய மோதா³த்ஸரப⁴ஸமஹஹோ பு⁴க்தவாந் கோ³பபா³ல: ।

ஸர்வம் லோகம் யுகா³ந்தே ஸகி³ரிவநநதீ³ஸாக³ரார்கேந்து³தாரம்
ஸாமோத³ம் கா²த³தோ மே கியதி³த³மிதி தாந் யோऽஜகா³த்³தே³வதே³வ:॥ 12॥

ப்ராயோ பா³லயதே²வ ஸ்வவிஹ்ரு’திஶரணா: பாம்ஸுபங்காதி³லீலா-
ம்ரு’த்³ப⁴க்ஷாஸ்தத்³வதீ³ஶ: கபடநரவபுர்மாயயா மோஹயம்ஸ்து ।

ம்ரு’த்ஸ்நாம் கா²த³ந் ஸ்வமாதுஸ்ஸ்வகஶிஶுதி⁴ஷணாதூ³ஷிதாயா: ப்ரபோ³த⁴ம்
கர்தும் வக்த்ரே முகுந்த³ஸ்ஸகலபு⁴வநமப்யாஶு ஸாக்ஷாச்சகார ॥ 13॥

ஜாயந்தே ஸர்வபூ⁴தாந்யபி நிகி²லகு³ரோர்மத்த ஏதாநி ஜீவ-

ந்த்யந்தே மய்யேவ யாந்தி ப்ரலய இதி வித³ம் ஸ்வஸ்ய நாட்யேந குர்வந் ।
மத்³ப⁴க்தா மர்த்யபா⁴வம் மம கில மநஸா விஸ்மரந்தோ ப⁴ஜத்⁴வம்

ஶங்கா சேத்ஸ்யாஜ்ஜநந்யை மம முக²குஹரே த³ர்ஶிதம் சிந்தயந்து ॥ 14॥
க்³லாநிர்த⁴ர்மஸ்ய வ்ரு’த்³தி⁴ர்து³ரிதஸமுத³யஸ்யாபி யர்ஹ்யேவ பூ⁴யாத்

தர்ஹ்யேவாஹம்ப்ரகாஶோ து³ரிதததிமஹம் நாஶயாம்யேவ ஶக்த்யா ।
நாஹம் மர்த்யோ மஹேஶ: கில மயி கலிலம் மா குருத்⁴வம் ஜநா இ-

த்யம்பா³யா விஶ்வரூபப்ரகடநஸரணிம் போ³த⁴யாமாஸ தே³வ:॥ 15॥
இதி விஶ்வரூபப்ரகடநம் ஸம்பூர்ணம் ।

